
SARS E AMOGELA SEPHETHO SA KGOROTSHEKO SA MABAPI LE MR LUCKY 
MONTANA 

 Tshwane, 17 Diphalane 2025 — Ditirelo tša Motšhelo tša Afrika Borwa (SARS) di 
amogela kahlolelo ya kgaugelo yeo e filwego ka la 17 Diphalane 2025 ke Kgorotsheko ya 
Godimo ya Afrika Borwa, Gauteng (molato wa nomoro ya. 2023-047735). Sephetho se 
dirilwe ka lebaka a kgopelo yeo e dirilwego ke SARS bakeng sa kamogo ya Mra Tshepo 
Lucky Montana.  

 Ka la 5 Phuphu 2024, Mra Montana o faetše tsebišo ya go rela le afidafiti ya go nyaka 
phetišo ya thomelo ya go latelwa ya afidafiti ya gagwe ya go fetola ya tshepetšo ya 
kamogo.  Morago ga moo, ka la 14 Phato 2024, SARS e dirile kgopelo ya go tloša, go ya 
ka Molao wa 6(5) wa Tshwano ya Kgorotsheko, ka mabaka a gore afidafiti ya Mra 
Montana e be e na ditatofatšo tša mahlabiša dihlong, tša go tshwenya, le go fapoga. 

 Ka la 21 Mosegamanye 2025, Kgorotsheko efile SARS kgopelo ya go fediša gomme e 
ganne kgopelo ya Mra Montana ya phetišo ka ditefišo. Mra Montana morago ga moo o 
faetše kgopelo ya go tlogela boipiletšo kgahlanong le kahlolo. Molato o theeleditšwe ka 
la 17 Diphalane 2025 gomme kgopelo ya tumelelo ya go dira boipiletšo e ile ya ganwa ka 
ditefišo.  

 Maikemišetšo a leano la SARS ke go hlohlomiša setšo sa obamelo ka boithaopo. Go 
fihla gabjale, setheo se fana ka hlatollo le tiišetšo go balefela mabapi le boitlamo bja 
bona bja semolao gomme se tšwelapele go nolofaletša obamelo ka diplatfomo tša 
sebjalebjale tša ditšithale. Ka dipoledišano, SARS e kgonthiša gore go se obamele go 
thatafaletšwa ka ditefišo go bao ba kgethago go hlokomologa maikarabelo a bona a 
motšhelo ka boomo. 

 Go fa tshwayotshwayo ka molato wo, Khomišinare wa SARS Edward Kieswetter o 
boletše gore: 

“SARS e lemoga gore bontši bja balefela motšhelo ba a botega gape ba ikgafa go 
fihlelela ngwadišo ya bona, go faela le go lefela boitlamo bja bona. Go ya ka tagafara ya 
SARS ya go koleka ditseno ka mjoka tšeo di swanetšego go lefelwa go ditšhelete tša 
mmušo, re tlo dira ka moo re ka kgonao go fihlelela mošomo wo.   Ka go dira bjalo, SARS 
ka mehla e tla tshegetša le go hlompha ditokelo tša balefela motšhelo tša go 
hlohlomiša le go hlompha ditokelo tša balefela motšhelo go utulla le go phethagatša 
ditokelo tša bona tša go ya kgorotsheko go hwetša thušo yeo ba ka e hlokago.   SARS e 
dumela gore maAfrika Borwa ka moka ba a lekana pele ga molao, gomme setheo se 
filwe maatla a semolaoa go tiišetša dipeelo tša yona ntle le go fiega, kgaugelo goba 
kgetollo.” 

 SARS e ka se dire tshwayotshwayo ya go tšwetšwa pele mabapi le morero  



 Go hwetša tshedimošo ya phatlalatšo ya ditaba, ikgokaganye le 
SarsMedia@sars.gov.za  

